
ख़बर-बेख़बर

हिलव्यू समाचार
जयपुर। अवैध निर्माण और अतिक्रमण 
राजधानी नहीं बल्कि पूरे राजस्थान राज्य की 
पहचान बन गयी है। जयपुर की आदर्शनगर 
विधानसभा और मालवीयनगर विधानसभा 
इस मामले में हिट लिस्ट में शामिल है।

विधायकों की दबंगता और मनमानी ने 
सारा ढर्रा बिगाड़ कर रख दिया है।

इधर राजापार्क की बात करें तो नशा 
परोसने में अव्वल आने की होड़ में सबसे 
आगे है राजापार्क। 

चाय कैफ़े और शराब की दुकानें यहाँ ढेर 
सारी हो गईं हैं। रात को 12-1 बजे तक पीछे 
के गेट से बिकती शराब और नशेड़ी चाय 
का सिप लेते युवाओं की भीड़ आसानी से 
देखी जा सकती है।

इसी का उदाहरण है राजापार्क गली 
न० 02 प्लॉट 415 कॉर्नर रेजिडेंशियल 
प्लॉट कॉमर्शियल निर्माण के साथ- साथ 
शराब बिक्री का शो रूम भी बन गया 
है।आसपास के रहवासियों ने विरोध किया 

लेकिन शासन-प्रशासन पर कोई असर नहीं। 
इधर इसी से सटकर महिला डॉक्टर का 
क्लिनिक संचालित है। यह कैसा दृश्य है 
कि बीमार,पीड़ित आम जनता जब इलाज़ 
के लिए आये तो शराब की दुकान पास में 
संचालित हो रही हो। आबकारी विभाग को 
सख़्ती के साथ लाइसेंस रद्द करना चाहिए 
ऐसे वाइन शॉप संचालकों का।

वाइन शॉप और महिला डॉक्टर क्लिनिक 
एक साथ संचालित क्यों?

तिलक मार्के ट पार्क  के कॉर्नर पर कमर्शियल निर्माण बिना किसी परमिशन के शुरू

कार्यालय संवाददाता
हिलव्यू समाचार जयपुर। मालवीय 

नगर जोन क्षेत्र में लगातार आवासीय 
भूखण्ड पर व्यवसायिक निर्माण देखे जा 
सकते हैं। निगम अधिकारियों व कर्मचारियों 
की आँखों में धूल झौंककर बिल्डर ही नहीं 
बिजनेसमेन्स के भी हौसले बुलंद होते 
नज़र आ रहे हैं।

आवासीय भूखण्डों पर बहुमंज़िला 
कॉम्प्लेक्स बन रहे हैं। करोड़ों के शो रूम्स 
बिना परमिशन ज़ीरो सेटबैक पर बनते 
जा रहे हैं।ढाबा संचालक फायर एनओसी 
लेना जरूरी नहीं समझते।अधिकाँश 
ढाबों,होटल्स,कैफ़े के पास फ़ूड लाइसेंस 

नहीं है। निगम से शॉप एक्ट लाइसेंस नहीं है। 
बिना सरकारी रेवेन्यू चुकाए,इनकमटैक्स 
की चोरी करके ये बिल्डर और व्यवसायी 
करोड़पति अरबपति बन रहे हैं क्योंकि 
70% प्रतिशत कैश ब्लैक मनी व एक 
नंबर में डीएलसी रेट अनुसार 30% राशि 
चेक से लेते हैं इस तरह लाखों करोड़ों 
का खेल अंदर खाने चल रहा है। बिल्डर्स 
और व्यवसायिक दोनों में अवैध बिल्डिंग 
निर्माण में होड़ मच गयी है। आख़िर क्या 
नगर निगम और इनकमटैक्स डिपार्टमेंट 
कुम्भकर्ण की नींद सोया है कि करोड़ों के 
बनते और बिकते शोरूम और फ़्लैट्स 
नज़र नहीं आते इन विभागों को?

बनवारीलाल शर्मा का कब्ज़ा सरकारी स्कू ल 
की ज़मीन पर।

बन्नूवाल कमेटी की ज़मीन पर चलते अवैध ढाबे और फ़र्ज़ी किरायेनामों से लाखों 
का किराया वसूल रहे भूमाफ़िया।

क्या नगर निगम और इनकमटैक्स 
विभाग सो रहा है कुम्भकर्णी नींद

बेख़बर या पूरी तरह से हैं बाख़बर दोनों विभाग
तिलक मार्के ट पार्क  के कॉर्नर पर माखन सिहं दा  

ढाबा जल्द बनाएगा एलबीएस कॉलेज के  
सामने शानदार बहुमंज़िला ढाबा 

आख़िर  
निगम की 
परमिशन  
क्यों नहीं लेते 
बिल्डर्स और 
व्यवसायिक

महिला डॉक्टर के क्लिनिक  
के पास रेजिडेंशियल प्लॉट में वाइन 

की शॉप का संचालन
40-50 फीट चौड़ी सड़क 
पर ज़ीरोसेटबैक का गली 
न.02,रेजिडेंशियल प्लॉट 
न. 415 में कमर्शियल भव्य 
शो रूम्स का अवैध निर्माण 
और अब उसमें शराब की 
दकुान का संचालन कटघरे 
में खड़ा कर रहा शासन-
प्रशासन को

n 	रात्रि आठ बजे के बाद 
भी राजापार्क  में पीछे 
के गेट से बेची जाती है 
शराब

n 	आबकारी विभाग 
का वाइन शॉप का 
लाइसेंसधारक कोई 
और संचालक कोई  
और ?

राजापार्क  गली न.02 आशीर्वाद शोरूम बिना 
निगम स्वीकृति के चढ़ रहा आसमानी चढ़ाई
न शासन का डर और न 
प्रशासन का !
कहाँ से लाते हैं इतनी 
हिम्मत ये अवैध 
निर्माणकर्ता...
हिलव्यू समाचार
जयपुर। राजापार्क गली नम्बर 2 के ही 
कॉर्नर पर आशीर्वाद शो रूम के ऊपर 
निगम की परमिशन के बिना  अवैध निर्माण 
किया जा रहा है । मात्र यही एक विषय नहीं 
दुस्साहस का बल्कि मालवीयनगर नगर 
निगम जोन और इनकम टैक्स डिपार्टमेंट 
दोनों की रेवेन्यू की चोरी मामला बनता है। 
एक तरफ  ऐसे अवैध निर्माण कर शोरूम 
बनाने वाले सरकारी टैक्स का तो नुकसान 
करते ही हैं वहीं दूसरी ओर दूसरे लोगों को 

भी इनडायरेक्ट वे में अवैध निर्माण करने 
की नज़ीर पेश करते नज़र आते हैं। 

सरकार की आँखों में धूल झौंकने 
में माहिर अवैध निर्माणकर्ता बिल्डिंग 
बायलॉज के नियमों की धज्जियाँ उड़ाने में 
माहिर हैं और आम जनता की परेशानी की 
परवाह नहीं करते। आख़िर ऐसी मनमानी 
करने की छूट इन्हें किस वजह से और 
कहाँ से मिलती है ये गम्भीर विषय है 
सोचने का ?

गहलोत सरकार की नाक के 
नीचे मालवीयनगर विधानसभा 
के  विधायक कालीचरण सर्राफ़ 
(बीजेपी नेता) बने मसीहा 
पंचवटी सर्क ल राजापार्क  
भूमाफ़िया गैंग के।

शांति धारिवाल यूडीएच मंत्री 
अनभिज्ञ नहीं हैं इन अतिक्रमणों 
व अवैध निर्माणों से फिर क्यों 
ठोस व सख़्त कार्यवाही नहीं 
करते  अतिक्रमणकारियों, 
अवैध निर्माणकर्ताओ ंएवं 
भूमाफ़ियाओ ंके ख़िलाफ़?

बन्नूवाल कमेटी की करोड़ों की ज़मीन पंचवटी 
सर्कल  से आख़िर कहाँ हो गयी ग़ायब?

n	भूमाफ़ियाओ ंकी यह गैंग फ़र्ज़ी स्टॉम्प, फ़र्ज़ी 
बेचानपत्र ,फ़र्ज़ी किरायेनामों व खाईवाली के धंधे में 
भी ज़बरदस्त रूप से हैं सक्रिय

n	बन्नूवाल कमेटी के एक सदस्य का पोता जितेंद्र 
गुलाटी भी अब भूमाफ़िया गैंग में शामिल जबकि 
किसी भी रूप में जितेंद्र गुलाटी वारिस नहीं है। 
बन्नूवाल कमेटी की ज़मीन का।

n	तात्कालिन सरकार 
द्वारा राजापार्क  में 
बन्नूवाल कमेटी को 
अनुदानित करोड़ों की 
ज़मीन भूमाफ़ियाओ ं
की फ़र्ज़ी रजिस्ट्रियों व 
किरायनामों में है क़ैद

भूमाफ़ियाओ ंसे समझौते में इसी ज़मीन पर  
50-60 लाख का अवैध शोरूम व जगह 
पाकर विरोध के झंडे गाड़ने वाला जितेंद्र 
गुलाटी भी हुआ शांत और अब उस अवैध 
शो रूम को यू एंड मी रेस्टोरेंट को किराए पर 
देकर वसूल रहा 80-90 हज़ार का किराया 
हर माह।

शालिनी श्रीवास्तव
जयपुर। सरकार द्वारा अनुदान 
में दी गयी ज़मीन चाहे किसी 
संस्था को,समाज को, किसी संघ 
को, किसी भी वर्ग समूह को या 
विभाग को अलॉट की गई हो, यदि 
सम्बंधित समूह,संघ,संस्था द्वारा 
ज़मीन का समय पर सदुपयोग न 
हो तो वह ज़मीन लावारिस नहीं 
हो जाती बल्कि सबंधित वर्ग का 
अस्तित्व ख़त्म होने पर सरकार की 
अनुदानित ज़मीन या सरकारी कोई 
भी अनुदानित चल-अचल संपत्ति 
पुनः सरकारी संपत्ति में निहित हो 
जाती है। 

ऐसे में यह पंचवटी सर्कल 
राजापार्क की यह ज़मीन तात्कालीन 
सरकार द्वारा बन्नूवाल कमेटी को 

अनुदान में दी गयी थी लेकिन 
बन्नूवाल संस्था के मूल सदस्य 
दुनिया में नहीं रहे और अफ़सोस 
की ज़मीन का बन्नूवाल संस्था द्वारा 
कोई सदुपयोग नहीं हो पाया तो 
यह ज़मीन पुनः सरकारी संपत्ति में 
निहित होनी चाहिए थी लेकिन हत्थे 
चढ़ गई भूमाफ़ियाओं के।

मुख्य बात यह भी कि किसी 
भी संस्था के सदस्यों के परिवार 
के सदस्य अनुदानित ज़मीन के 
उत्तराधिकारी नहीं हो सकते। 
सरकार द्वारा अनुदानित ज़मीन 
अगर प्रयोजनार्थ काम न आकर 
लावारिस पड़ी रह जाये तो इस 
ज़मीन की मालिक सरकार  या 
सबंधित निकाय या विभाग ही होता 
है न कि भूमाफ़िया गैंग हो जाती है।

सरकारी स्कू ल की ज़मीन पर अवैध दकुानों का अवैध निर्माण और फ़र्ज़ी 
किरायेनामोँ पर लाखों की किराया वसूली

भूमाफ़ियाओ ंद्वारा जितेंद्र गुलाटी को बनाकर 
दिया गया अवैध शोरूम जिसका 80-90 हज़ार 
अवैध किराया भी शुरू हो गया है

राजस्थान की नगरीय क्षेत्रों में विभिन्न उद्देश्यों के 
लिए भूमि आवंटन नीति 2015 के अनुसार
◆ संस्थाओं को रियायती दर 

या अनुदान में आवंटित भूमि का 
उपयोग पब्लिक चैरिटेबल या 
सामाजिक उद्देश्य के लिए ही किया 
जा सकता है।

◆जिस उद्देश्य से संस्था या समूह 
वर्ग को भूमि आवंटित  की गई है 
उस भूमि पर वह उद्देश्य नहीं होना 
पाया जाता है तो संबंधित निकाय, 
नगर निगम,संबंधित प्रशासनिक 
विभाग द्वारा संस्था या वर्ग समूह  
को एक माह का नोटिस देकर व 
सुनवाई कर यह भूमि आवंटन रदद्  
किया जा सकता है।

◆जिन प्रयोजन के लिए भूमि 
आवंटित की गई है उसके 
अतिरिक्त भूमि का कोई भी अन्य 

उपयोग नहीं किया जा सकता यदि 
भूमि का अन्य उपयोग हुआ तो 
संस्था को मिली हुई जमीन निरस्त 
होकर स्वतः राजस्थान सरकार के 
निहित चली जाएगी 

◆संस्था के अस्तित्व में नहीं 
होने पर,संस्था में कोई भी सदस्य 
के जीवित नहीं रहने पर आवंटित 
भूमि व उस पर  किए गए निर्माण 
बिना मुआवजे के संबंधित स्थानीय 
निकाय या विभाग में स्वतः ही  
समाहित हो जाएंगे 

◆आवंटित भूमि के किसी भी 
भाग को किसी अन्य को हस्तांतरण 
करना अवैध व शून्य माना जायेगा 
और भूमि आवंटन निरस्त किया 
जा सकता है।

1.हरभजन सिहं (बबला) का ?
2.देवेंद्र सिहं उर्फ़  शंटी का (पूर्व 
पार्षद)?
3.बलदेव सिहं का (पूर्व पार्षद)?
4.भूपेंद्र सिहं का (पप्पी) ?  
5.सुभाष महला का?
6.नसीम पहलवान का?
7.रोबिन सिहं का ?    (पूर्व 
चैयरमैन नगर निगम)
8.तुलसी खाईवाल का?
9.बनवारीलाल शर्मा का?

उपरोक्त प्रश्न का जवाब दें  
निम्न विभाग के ज़िम्मेदार प्रशासनिक 
अधिकारी व जनप्रतिनिधि- 
1.स्वायत्त शासन विभाग?
2.सहकारिता विभाग?
3.मेयर नगर निगम ग्रेटर जयपुर 
4.आयुक्त नगर निगम ग्रेटर,जयपुर
4.निदेशक शिक्षा विभाग
5.उपायुक्त मालवीयनगर जोन नगर निगम ग्रेटर
6.क्षेत्रीय विधायक कालीचरण सर्राफ़
7.क्षेत्रीय वार्ड 149 पार्षद स्वाति परनामी
9.क्षेत्रीय थाना इंचार्ज

आख़िर पंचवटी सर्क ल की सरकारी ज़मीनों व संस्थाओ ंको  
अनुदान में मिली ज़मीनों से क्या रिश्ता है निम्न लोगों का

सत्ता में कांग्रेस का राज 
फिर भी भारतीय जनता 
पार्टी से मेयर बनी सौम्या 
गुर्ज़र ने पंचवटी सर्क ल 
की ज़मीन का मुद्दा हिलव्यू 
समाचार द्वारा संज्ञान में 
आते ही सख़्ती से उठाया 
इस मामले को और 
जाँचकर जवाब देने के 
आदेश दिए हैं उपायुक्त 
मालवीयनगर जोन को।

सिधंी कॉलोनी की सकड़ी 
गलियों को भी लगने लगा है 
ग्रहण अवैध निर्माणों का 

अवैध निर्माणकर्ता 
हिमांशु जीवनानी 
प्लॉट न.634 सिधंी 
कॉलोनी ठाकुर दास 
जीवनानी के पूर्व में 
पार्षद प्रत्याशी होने 
यानी राजनैतिक 
रसूख को बना रहे 
अपनी ढाल 
शालिनी श्रीवास्तव 
जयपुर( हिलव्यू समाचार)। 
बिना निगम की अनुमति 
के आवासीय भूखण्डों पर 
बहुमंज़िला बिल्डिंग्स बनने लगी 
हैं।हर आवासीय प्लॉट धारक  
बिल्डर बनने को आमादा है।घर 
के निर्माण की आड़ में बिल्डर्स 
के साथ जॉइंट वेंचर कर हर 
मकान मालिक या भूखण्डधारी 
कॉमर्शियल निर्माण पर उतर 
आया है।नगर निगम की आँखों 
में धूल झोंकने का गौरखधंधा बड़े 
जोर शोर से चालू है आदर्श नगर 
निगम जोन में।

बिना परमिशन लिए परमिशन 
की झूठी कहानी या बोर्ड लगाकर 
लोग बेख़ौफ़ होकर कर रहे 
लगातार अवैध निर्माण।

परमिशन होती है तो परमिशन 
के हिसाब से काम  नहीं होता और 
तो और अवैध निर्माण कर,सड़क 
पर ज़ीरो सेकबैक रखकर कब्ज़ा 
कर सीना ताने खड़े हो जाते है 
बिल्डर और निगम को खुद की 
जेब में रखने की बात कहते 
नज़र आते हैं।बिना परमिशन लिए 
बिना सेट बैक छोड़े निर्माण कार्य 
धड़ल्ले से चल रहा है । 

प्लॉट न.634 पर अपने आप 
को पार्षद पद का प्रत्याशी बताकर 
ठाकुर दास जीवनानी खुद की 
देखरेख में अवैध निर्माण करवा 
रहे हैं। निगम से सेटिंग साँठगाँठ 
करके अवैध निर्माण लगातार 
चालू है।

बेख़ौफ़ होकर अवैध निर्माण 
करने वाले बिल्डर अपने आप 
को सर्वेसर्वा समझते है और हर 
बात पर अधिकारियों से सेटिंग 
होने की बात कह के अपने आस 
पास रहने वाले लोगों को धमकाने 
का सिलसिला भी जारी रखते 
हैं।  अवैध निर्माण कर आवासीय 
कॉलोनी की शांति और सुकून को 
ख़त्म किया जा रहा है। सड़क 
सकड़ी पहले ही है और लगातार 
जाम आसपास के रहने वालों का 
जीना हराम कर रहा है।

जवाहर नगर 30 लाख का आवासीय 
भूखण्ड हो गया तीन करोड़ रुपए का 
n तीन अवैध दकुान 
बनाकर में तीन-तीन 
करोड़ में हो रहा 
अवैध बेचान 
n करोड़ों का  
चूना नगर निगम 
हैरिटेज और 
इनकमटैक्स  
विभाग को 
n जेईएन विजेंद्र 
मीणा के संज्ञान में है 
सारे अवैध निर्माण 
लेकिन नहीं बनी है 
रिपोर्ट अवैध निर्माणों  
व अतिक्रमणों की 
आज तक 
n हर आवासीय 
प्लॉट धारक 
बना रहा है अवैध 
व्यवसायिक 
कॉम्प्लेक्स 
n उपायुक्त के बिना 
लावारिस नगर 
निगम आदर्शनगर 
जोन हैरिटेज के 
अधिकारी और 
कर्मचारी रहते हैं 
नदारद केबिन से

हिलव्यू समाचार
जयपुर। न कानून का डर और न नियमों 
की परवाह। आदर्शनगर जोन नगर 
निगम हेरिटेज के अधिकार क्षेत्र में आने 
वाले आवासीय मकान में व्यवसायिक 
गतिविधियों का सिलसिला बन गया है। 

जवाहर नगर पेट्रोल पंप के पास 
आवासीय मकान 1 क 5  जवाहर 
नगर में बन रही है तीन-तीन अवैध 
दुकानें।बिना स्वीकृति के बेलगाम अवैध 
निर्माण ज़ोर शोर से चल रहा है 

आवासीय में कॉमर्शियल निर्माण कर 
निगम को चूना लगाने की यह कवायद 
अपना ही रंग दिखा रही है। 

सूत्रों के अनुसार 1 क 5 की एक 

दुकान की क़ीमत एक करोड़ है और इस 
तरह से तीन दुकानों की कीमत साइज़ 
अनुसार लगभग ढाई करोड़ से तीन 
करोड़ की आंकी गयी है। 

आदर्शनगर जोन नगर निगम हेरिटेज 
के अधिकारी कर्मचारी बेसुध हैं या 
बेपरवाह हैं मिलीभगत करके?

यह अवैध निर्माण सन्देह की सुईयाँ 
लगातार निगम की ओर घुमा रहा है।

पूर्व उपायुक्त सुरेश राव की 
निष्क्रियता और कर्मचारियों की सेटिंग ने 
आदर्शनगर जोन में लगभग 400-500 
अवैध निर्माणों को पनाह दे दी है जिसका 
नज़ारा आदर्शनगर ज़ोन क्षेत्र में घूम कर 
देखा जा सकता है।

एक नज़र

संविदा कर्मी 17 जुलाई को करेंगे विधानसभा घेराव  

हिलव्यू समाचार
जयपुर। केंद्र सरकार द्वारा श्रम कानून में 
बदलाव करने के विरोध में कर्मचारी संगठनों 
ने देशव्यापी आंदोलन की तैयारी शुरू कर 
दी है। केंद्रीय ट्रेड यूनियन के आह्वान पर 
प्रदेश कर्मचारी संगठन ऑल इंडिया ट्रेड 
यूनियन कांग्रेस (एटक) के बैनर तले 
राष्ट्रव्यापी आंदोलन के समर्थन में प्रदेश 
भर में 9 अगस्त को प्रदर्शन करेंगे। एटक 
के प्रदेश अध्यक्ष एमएल यादव ने बताया 
कि  एटक जयपुर जिले के पदाधिकारियों 
की बैठक रविवार को बनीपार्क में हुई। 
उन्होंने बताया कि  केंद्र सरकार द्वारा 
लगातार श्रमिक वर्ग पर चौतरफा हमला 
किया जा रहा है। उन्होंने कहा कि विभिन्न 
श्रम कानूनों में श्रमिक विरोधी संशोधन कर 
मजदूरों के अधिकारों को कमजोर किया जा 
रहा है। केंद्रीय ट्रेड यूनियन के आह्वान पर 
भारत छोड़ो आंदोलन की वर्षगांठ पर 9 
अगस्त को देशव्यापी श्रमिकों के पड़ाव का 
कार्यक्रम होगा। वहीं, जयपुर में भी श्रमिकों 
द्वारा पड़ाव डाला जाएगा।

नकल माफियाओ ंका शिकंजा: पिछले साल 10 वर्ष तक की सजा और 10 करोड़ के जुर्माने का किया था प्रावधान

पेपर लीक में अब उम्रकैद... कानून लाएगी सरकार
हिलव्यू समाचार
जयपुर। राजस्थान में नकल माफियाओं के लिए एक 
बुरी खबर है। राज्य सरकार ने प्रतियोगिता परीक्षाओं 
में पेपर लीक करने वालों को अब उम्र कैद की सजा 
होगी। मुख्यमंत्री अशोक गहलोत ने नकल माफियाओं 
को लेकर यह बड़ा फैसला लिया है। मुख्यमंत्री 
अशोक गहलोत ने ट्वीट करके यह जानकारी दी है। 
आगामी विधानसभा सत्र में सरकार इस संबंध में 
अध्यादेश लेकर आएगी। इस अध्यादेश के जरिए 
नकल माफियाओं को अधिकतम सजा के तौर पर 
उम्रकैद की सजा का प्रावधान जोड़ा जाएगा। राज्य 
सरकार ने मार्च, 2022 में भर्ती परीक्षाओं में पेपर 
लीक और धोखाधड़ी जैसे अपराधों के लिए 10 साल 
तक की कैद और 10 करोड़ रुपए के जुर्माने का 
प्रावधान करने वाला एक विधेयक पारित किया था। 
सीएम गहलोत ने मंगलवार को सोशल मीडिया पर 
लिखा कि पेपर लीक के खिलाफ बनाए गए कानून 
में भी अधिकतम सजा का प्रावधान उम्रकैद करने 
के लिए आगामी विधानसभा सत्र में विधेयक लाने 

का फैसला किया गया है। उन्होंने कहा कि राज्य में 
प्रतियोगी परीक्षाओं में और पारदर्शिता लाने के उद्देश्य 
से मुख्य सचिव को राजस्थान लोक सेवा आयोग, 
कार्मिक विभाग, राजस्थान राज्य अधीनस्थ एवं 
मंत्रालयिक चयन बोर्ड एवं अन्य हितधारकों के साथ 

चर्चा कर बेहतर प्रक्रिया तैयार करने का निर्देश दिया 
गया है। बिल के लिए मुख्यमंत्री ने मुख्य सचिव उषा 
शर्मा को भी निर्देश जारी कर दिए हैं। बताया जा रहा 
है कि 14 जुलाई से शुरू होने वाले विधानसभा सत्र 
में सरकार बिल लेकर आएगी। 

भाजपा लगातार बोल रही है हमला
सरकार ने ऐसे समय में यह विधेयक लाने का निर्णय 
किया है, जबकि चुनावी साल में पेपर लीक मामले को 
लेकर भाजपा के प्रदेश और कें द्रीय नेता कांग्रेस सरकार 
पर तीखा हमला बोल रहे हैं। भाजपा ने रीट पेपर लीक 
मामले की सीबीआई जांच की मांग की थी, लेकिन इसकी 
जांच राजस्थान पुलिस का ‘स्पेशल ऑपरेशन ग्रुप’ कर 
रहा है।

चार साल में 15 से ज्यादा पेपर लीक
प्रदेश में पिछले चार साल में 15 से ज्यादा प्रतियोगी 
परीक्षाओ ंके पेपर लीक हुए हैं।  इनमें से 12 मामलों को 
लेकर सरकार ने जांच पूरी कर चालान पेश कर दिया है। 
प्रदेश में पेपर लीक के प्रकरण लगातार बढ़ रहे हैं। ऐसे में 
सरकार ने अब इस कानून को सख्त रूप देने का निर्णय 
किया है। सरकार के इस निर्णय का बेरोजगार संघों ने 
स्वागत किया है। सरकार के इस नए कानून के बाद पेपर 
लीक माफिया पर लगाम लगने में मदद मिल सकें गी। वहीं 
गहलोत सरकार का यह कदम ऐसे मामलों में कड़ा संदेश 
भी माना जा रहा है।

12 घंटे की प्रथा हो रही मजबूत
महासचिव कुणाल रावत ने कहा कि देश के 45 करोड़ मजदरूों को जीवन-यापन योग्य न्यूनतम मजदरूी, 
सामाजिक सुरक्षा के अन्तर्गत स्वास्थ्य बीमा, दरु्घटना बीमा एवं पेंशन आदि की सुविधा भी नहीं दी जा 
रही है। औद्योगिक नियोजन (स्थायी आदेश) अधिनियम, 1946 में 16 मार्च, 2018 को संशोधन कर स्थायी 
नियोजन को समाप्त कर दिया है और फिक्स्ड टर्म एम्प्लॉयमेंट का मार्ग प्रशस्त कर इसे पूर्ण रूप से 
प्रबंधन पक्षीय बना दिया गया है। उन्होंने कहा कि 138 वर्ष पहले मजदरूों का  आठ घंटे की कार्यवधि तय 
हुई थी जो अब  बारह घंटे की कार्यावधि की प्रथा मजबूत हो रही है। बैठक के  राजस्थान बैंक एम्प्लॉयीज 
के  महेश मिश्रा, रोडवेज यूनियन के महासचिव धर्मवीर चौधरी,  कें द्रीय कर्मचारियों के नेता भागीरथ मल 
सुंडा, जनरल इंश्योरेंस एम्प्लोयीज यूनियन के नेता संजय बग्गा, सहित कई कर्मचारी संगठन  के नेता 
मौजूद रहे।

कें द्रीय सड़क परिवहन एवं राजमार्ग मंत्री नितिन गडकरी का प्रतापगढ़ दौरा

 कांग्रेस ने खुद की गरीबी 
को किया दरू: गडकरी

हिलव्यू समाचार
जयपुर। केंद्रीय सड़क परिवहन 
एवं राजमार्ग मंत्री नितिन गडकरी 
ने मंगलवार को कांग्रेस पर निशाना 
साधते हुए कहा कि भारत में 
लगभग 60 साल तक कांग्रेस ने 
शासन किया और गरीबी हटाओ 
का नारा दिया, लेकिन गरीबों की 
गरीबी दूर नहीं हुई जबकि कांग्रेस 
के लोगों ने अपनी ‘गरीबी’ दूर 
कर ली। 
प्रतापगढ़ में सभा को संबोधित 
करते हुए मोदी सरकार की 
योजनाओं का गिनाते हुए गडकरी 
ने कहा कि सरकार का इरादा 
वाहन उद्योग के कारोबार को 
दोगुना कर 15 लाख करोड़ रुपए 
करने का है। अभी वाहन उद्योग 
का कारोबार 7.5 लाख करोड़ 
रुपए है और इस क्षेत्र में साढ़े 
चार करोड़ लोगों को नौकरियां 
मिली हैं। यह उद्योग सरकार को 
सबसे ज्यादा माल एवं सेवा कर 
(जीएसटी) देता है। हमने तय 

किया है कि हम इस उद्योग को 15 
लाख करोड़ रुपए का बनाएंगे। यह 
उद्योग दस करोड़ नौकरियां पैदा 
करेगा।  उन्होंने कहा कि भारत 
ने वाहन विनिर्माण में जापान को 
पछाड़ दिया है और विश्वस्तर पर 
चीन और अमेरिका के बाद तीसरे 
स्थान पर आ गया है। उन्होंने 
शिक्षा के महत्व पर जोर देते हुए 
कहा कि ज्ञान एक महान शक्ति 
है और ज्ञान को धन में परिवर्तित 
करना ही हमारा भविष्य है।  

किसान अन्नदाता नहीं ऊर्जा प्रदाता भी
कें द्रीय मंत्री ने कहा कि किसान आज न केवल 
अन्नदाता हैं बल्कि एथनॉल और सौर ऊर्जा का 
उत्पादन कर ऊर्जा प्रदाता भी हैं। ऑटो रिक्शा से लेकर 
कार तक एथनॉल से चलेंगी और भारत का आयात 
कम होगा और किसान समृद्ध होंगे। उन्होंने कहा कि 
पिछले नौ साल में नरेंद्र मोदी सरकार ने कई विकास 
के कदम उठाए हैं और देश को प्रगति दिलाई है। 
इससे पहले एक अन्य कार्यक्रम में गडकरी ने 5,625 
करोड़ रुपए की 11 राजमार्ग परियोजनाओ ंका वर्चुअल 
माध्यम से उदघ्ाटन और शिलान्यास किया।

सीएम गहलोत ने की गडकरी की तारीफ 
कार्यक्रम में वर्चुअल जुड़े मुख्यमंत्री अशोक गहलोत ने गडकरी की तारीफ 
करते हुए सुझाव दिया कि वो अपने दसूरे साथी नेताओ ंको समझाएं कि वो भी 
उनकी तरह ही काम करें। गहलोत ने यहां तक कहा कि अगर भाजपा के सभी 
नेता गडकरी साहब की तरह हो जाए तो कोई विवाद ही पैदा नहीं होगा, लेकिन 
अफसोस ऐसा कभी हो नहीं सकता है। गहलोत ने कहा कि नितिन गडकरी का 
काम तारीफे काबिल हैं।  गडकरी साहब न सिर्फ  योजनाएं बनाते हैं, बल्कि उन 
योजनाओ ंको जमीन पर उतारते भी हैं। मुख्यमंत्री ने कें द्रीय मंत्री से राजस्थान की 
50 सड़कों को राष्ट् रीय राजमार्ग घोषित करने के संदर्भ में गजट नोटिफिकेशन शीघ्र 
जारी करने का आग्रह किया। इन सड़कों के राष्ट् रीय राजमार्ग बनने से क्षेत्र के विकास 
को गति मिलेगी। गहलोत ने कहा कि जोधपुर एलिवेटेड रोड की 2000 करोड़ रुपए 
की तैयार डीपीआर पर निर्माण कार्य जल्द शुरू कराया जाए।  

विकास जाखड़ व जुगल किशोर शर्मा 
न ेपार्टी की सदस्यता ली

अगले महीन ेफिर 
राजस्थान आएंग ेदिल्ली 

के CM केजरीवाल

हिलव्यू समाचार
जयपुर। विधानसभा चुनाव की 
तैयारियों को लेकर आम आदमी 
पार्टी के राष्ट्रीय संरक्षक अरविंद 
केजरीवाल अगस्त में िफर 
राजस्थान आएंगे। वे पार्टी के 
टाउन हॉल कार्यक्रम में हिस्सा 
लेने के साथ ही पार्टी के प्रचार 
अभियान को आगे बढ़ाएंगे।

पार्टी की ओर से केजरीवाल 
के दौरे को लेकर तैयारी की 
जा रही है। इधर मंगलवार को 
प्रदेश कार्यालय में प्रदेश अध्यक्ष 
नवीन पालीवाल और संयुक्त 
सचिव सरपंच विजेंद्र सिंह 
डोटासरा की मौजूदगी में शौर्य 
चक्र विजेता व पूर्व असिस्टेंट 
कमांडेंट विकास जाखड़ 
और पूर्व आईईएस अधिकारी 
जुगल किशोर शर्मा ने पार्टी 

की सदस्यता ली। पालीवाल 
ने कहा कि जब से श्रीगंगानगर 
में केजरीवाल की रैली हुई है, 
तब से लोग आप की नीतियों से 
प्रभावित होकर पार्टी का दामन 
थाम रहे हैं। पालीवाल ने कहा 
कि प्रदेश की जनता भी दिल्ली 
और पंजाब की तरह राजस्थान 
में भी बिजली, शिक्षा, चिकित्सा 
आदि चाहती है। राजस्थान में 
परिवर्तन की शुरुआत हो चुकी 
है और अब पंजाब से आई हुई 
टीम लोगों के बीच जाकर लोगों 
को जागरूक करने का काम कर 
रही है। 

प्रत्येक गांव में 11 लोगों की 
कमेटी बनाकर भेजी जा रही है। 
एक लाख कार्यकर्ता जन-जन 
तक पहुंच जाएंगे और पार्टी की 
नीतियों से अवगत करवाएंगे।

जोशी ने आयरलैंड पार्लियामेंट 
का किया अवलोकन 

साइबर सुरक्षा के लिए बनेगी 
राज्य स्तरीय लैब 

जयपुर। राजस्थान विधानसभा अध्यक्ष डॉ. सीपी जोशी ने आयरलैंड 
की पार्लियामेंट का अवलोकन किया। डॉ. जोशी ने पार्लियामेंट के 
सदस्यों और अधिकारियों से पार्लियामेंट की गतिविधियों की जानकारी 
ली, साथ ही वहां के अधिकारियों को राजस्थान विधानसभा के बारे 
में जानकारी दी। इस मौके पर राजस्थान विधानसभा के प्रमुख सचिव 
महावीर प्रसाद शर्मा भी मौजूद रहे। जोशी 3 देशों यूके, स्कॉटलैंड 
और आयरलैंड की अध्ययन यात्रा के बाद सोमवार 3 जुलाई को  
दिल्ली पहुंचेंगे।

जयपुर। प्रदेश में साइबर सुरक्षा को अधिक मजबूत बनाने के निए 
साइबर सुरक्षा लैब स्थापित की जाएगी। मुख्यमंत्री अशोक गहलोत 
ने लैब स्थापना और 18.40 करोड़ रुपए के उपकरणों की खरीद 
के प्रस्ताव को मंजूरी दी है। गहलोत के इस निर्णय से जयपुर स्थित 
राजस्थान पुलिस अकादमी में लैब संचालित होगी। इससे प्रदेश में 
साइबर सुरक्षा बढ़ेगी और विभिन्न प्रकार के अपराधों के अनुसंधान में 
सुगमता आएगी। उल्लेखनीय है कि मुख्यमंत्री ने वर्ष 2023-24 के 
बजट में सेंटर ऑफ साइबर सिक्योरिटी, काउंटर टेरेरिज्म एंड एंटी 
इंसर्जेन्सी की स्थापना के लिए घोषणा की थी। 

भारत छोड़ो आंदोलन की वर्षगांठ पर 
कें द्र के खिलाफ करेंगे आंदोलन

भाजपा प्रदेशाध्यक्ष ने विपक्ष पर खड़ ेकिए सवाल 

'पीएम मोदी देश हित में काम करेंगे, यूसीसी देश की समृद्धि के लिए'

एक नज़र

हिलव्यू समाचार
जयपुर। भाजपा प्रदेश अध्यक्ष सीपी 
जोशी ने अपनी नई कार्यकारिणी को 
विजय संकल्प टीम राजस्थान का 
नाम दिया है। जोशी ने कहा कि टीम 
में पुराने अनुभवी और नए ऊर्जावान 
कार्यकर्ताओं को जगह दी गई है। 

भाजपा का प्रत्येक कार्यकर्ता 
संगठन के लिए काम करता है, चाहे वो 
किसी पद पर हों या ना हों। कार्यकारिणी 
में कुछ वर्गों को छोड़ने के सवाल पर 
उन्होंने नई कार्यकारिणी को सभी वर्गों 
और महिलाओं को प्रतिनिधित्व देने 
तथा सोशल इंजीनियरिंग का समावेश 
बताया। साथ ही कहा कि अभी मोर्चों 
सहित दूसरे प्रकोष्ठों की कार्यकारिणी 
बननी बाकी है। जो रह गए हैं, उन्हें 
इसमें शामिल किया जाएगा। रविवार 

को नवगठित प्रदेश कार्यकारिणी 
पदाधिकारियों का प्रदेश कार्यालय में 
स्वागत हुआ। वहीं जोशी ने रविवार 
को प्रदेश कार्यालय में प्रेस कॉन्फ्रेंस 
कर कहा कि यूसीसी वर्तमान में देश 
के विकास और समृद्धि के लिए है। 
जो देशहित में होगा, मोदी सरकार वहीं 
काम करेगी। 

भारत के संविधान में सभी 
नागरिकों के लिए समान अधिकार का 
उल्लेख किया गया है। एेसे में देश में 
दोहरी व्यवस्था कैसे चल सकती है। 
तुष्टिकरण और वोटबैंक की राजनीति 
से कदापि देश का विकास नहीं हो 
सकता। भाजपा समाज के सभी वर्गों 
को उन्नत बनाना चाहती है। कोई भी 
वर्ग अपनी मूलभूत सुविधाओं से 
वंचित नहीं रहना चाहिए। 

शिक्षा विभाग और भ्रष्टाचार के आरोप, 
चोली-दामन का साथ 
शिक्षा विभाग में तबादलों को लेकर अक्सर भ्रष्टाचार के आरोप 
लगते रहते हैं। शिक्षा विभाग के एक कार्यक्रम में दौरान मुख्यमंत्री 
अशोक गहलोत के तबादलों में भ्रष्टाचार को लेकर पूछा गया था। 
इस पर सार्वजनिक तौर पर ही शिक्षकों ने तबादलों में भ्रष्टाचार की 
बात कह डाली थी। माना जाता है कि सरकार में शिक्षकों के तबादले 
और भ्रष्टाचार के आरोपों का चोली-दामन का साथ है। तबादलों को 
लेकर कोई साफ पॉलिसी नहीं होने से करप्शन के आरोप लगते 
रहते हैं। राजनीतिक सिफारिशों के आधार पर तबादले होते हैं। 
प्रदेश में ग्रेड थर्ड टीचर्स लंबे समय से तबादलों की मांग कर रहे हैं। 
उनके अब तक तबादले नहीं होने पर भी कई बार असंतोष सामने 
आ चुका है।

ERCP परियोजना को कांग्रेस ने 
आत ेही लगा दिया ब्रेक: राजे

पूर्व मुख्यमंत्री की कोटा में रैली, गहलोत सरकार पर बोला हमला

विरोध करने की खा रखी है कसम
जोशी ने कहा कि प्रधानमंत्री मोदी के विचार और काम देश को समृद्धि को आधार 
देंगे, लेनिक कुछ पार्टियों ने कसम खा रखी है कि भाजपा देशहित में कोई भी 
फैसला ले, तो उसका विरोध करना है। विपक्ष को यह नहीं पता कि देश की जनता 
का मिजाज क्या है? अनुच्छेद 370 हटाने का काम क्या पहले नहीं हो सकता था। 
क्या वन नेशन, वन टैक्स का निर्णय इंदिरा गांधी के समय नहीं हो सकता था। उस 
समय राजनीतिक लोगों को लगा कि देश से पहले पार्टी है। कहीं पार्टी का वोटबैंक 
ना चला जाए। भाजपा और प्रधानमंत्री मोदी ने नेशन फर्स्ट को लेकर काम किया है। 
तभी तो देश की जनता का विश्वास भाजपा और कें द्र की मोदी सरकार पर है। 

महिलाएं उतरेंगी सरकार के विरोध में 

माइक छीनने पर राठौड़  
ने दी सफाई
बीते दिनों जोधपुर के बालेसर में रक्षा मंत्री 
राजनाथ सिहं की सभा में पूर्व विधायक बाबू 
सिहं के हाथ से माइक छीन लेने की घटना पर 
नेता प्रतिपक्ष राजेंद्र राठौड़ ने सफाई दी। रविवार 
को राठौड़ ने कहा कि बाबू सिहं भी हमारे हैं और 
गजेंद्र सिहं भी हमारे हैं। आप सिहंों में अंतर नहीं 
कर पाओगे। राठौड़ ने कहा कि इस बात को 
गुटबाजी के रूप में नहीं लेना चाहिए, क्योंकि 
जब मुख्य अतिथि का भाषण के लिए नाम 
पुकारा जाता है, तो उन्हीं का उद्बोधन होता है। 
इससे पहले उन्होंने प्रदेश की कांग्रेस सरकार के 
खिलाफ जमकर हमला बोला। राठौड़ ने कहा कि 
खुद जोधपुर का विकास मुख्यमंत्री नहीं करवा 
पाए। आज भी जब बारिश होती है, तो यहां सबसे 
ज्यादा पानी का भराव होता है। ड्रे नेज सिस्टम पूरी 
तरह से बिगड़ा हुआ है।

जोशी ने कहा कि भ्रष्ट, नाकारा, जंगलराज, पेपर लीक और झांसेबाज कांग्रेस सरकार के 
खिलाफ आगामी पांच जुलाई को महिला मोर्चा जयपुर की सड़कों पर थाली नाद के साथ 
विरोध-प्रदर्शन करेगी। वहीं आगामी 12 जुलाई को झुंझनूं में कर्जमाफी का झूठा वादा 
करने वाली सरकार के खिलाफ किसान प्रदर्शन करेंगे। इसके अलावा बेेरोजगारी भत्ता नहीं 
मिलने और पेपर लीक के खिलाफ युवा अजमेर में विरोध जताएंगे।

फिरौती के मामले 
में पांच बदमाश 
गिरफ्तार
एक करोड़ की फिरौती के मामले में 
गिरफ्तार बदमाश रितिक बॉक्सर 
को हनुमानगढ़ के डॉ. पारसमल 
जैन से एक करोड़ की फिरौती 
मांगने के मामले में रिमांड पर लिया 
हुआ है। डॉ. पारस ने 27 जनवरी 
को टाउन थाना में केस दर्ज कराया 
था। टाउन थाना प्रभारी दिनेश 
सारण के अनुसार फिरौती के इस 
मामले में रितिक बॉक्सर समेत 5 
बदमाशों की गिरफ्तारी हो चुकी 
है। इससे पहले रहमान उर्फ  बबलू 
(18) पुत्र भार अली निवासी वार्ड 
पांच नई खुंजा, हनुमानगढ़ जंक्शन, 
चंदन सिडाना (19) पुत्र राकेश 
कुमार अरोड़ा निवासी सहजीपुरा, 
हनुमानगढ़ हाल मां अम्बे वैली 
कॉलोनी हनुमानगढ़ जंक्शन, डॉ। 
जैन की रैकी करने वाले मणिशंकर 
उर्फ  मणिया उर्फ  मणिसिहं (46) 
पुत्र गुरदेव सिहं निवासी वार्ड 1, गांव 
सतीपुरा को गिरफ्तार कर जेल 
भिजवा चुकी है। 

कई लोगों पर 
गाज गिरने की 
संभावना
कांस्टेबल राकेश ढाका को 
लाइन हाजिर करने के बाद 
हनुमानगढ़ पुलिस अधीक्षक 
सुधीर चौधरी ने बताया कि 
अभी मामले की जांच की जा 
रही है कि गोली लापरवाही से 
चली या जानबूझकर चलाई 
गई। जांच के बाद ही आगे की 
कार्रवाई की जाएगी। गोली 
चलने का यह मामला पुलिस 
महकमे में चर्चा का विषय 
बना हुआ है। 

भीलवाड़ा के अगरिया गांव का मामला: 1916 के समय के बताए जा रहे हैं सिक्के

तालाब से निकल रहे चांदी के सिक्के  
हिलव्यू समाचार
भीलवाड़ा। भीलवाड़ा में जमीन से 
चांदी के सिक्के मिलने की खबर सामन 
आई। इसके बाद ग्रामीणों में सिक्के पान 
के लिए जमीन खोदने की होड़ मच गई। 
कुछ ग्रामीणों ने जमीन से पुराने जमाने 
के चांदी के सिक्के निकलने का दावा 
किया। जिसके बाद वहां भीड़ ही जुट 
गई। 

बड़ी संख्या में ग्रामीण चांदी के 
सिक्के पाने की होड़ में जमीन खोदने 
लगे। भले ही वो इसे चांदी का सिक्का 
बता रहे हैं, लेकिन इनका कनेक्शन 
साल 1916 से मिला है। ऐसी चर्चा है 
कि ये लोग वहां से करीब 100 सिक्के 
निकाल कर भी ले गए। हालांकि इसकी 
पुष्टि नहीं हो पाई। दरअसल जिले के 

पारोली क्षेत्र के अगरिया तालाब की पाल 
पर चांदी के सिक्कों का खजाने मिलने 
की बात ने गांव में हड़कंप मचा दिया। 

खजाना ढूंढने के लिए शनिवार 
शाम को सैकड़ों ग्रामीण तालाब की 
पाल पर पहुंच गए और वहां पड़े मलबे 
को खोदने लगे। ग्रामीणों को मलबे से 
100 चांदी के सिक्के मिले। ये सिक्के 
आजादी के पहले 1916 के समय के 
हैं। सिक्कों पर प्रथम ब्रिटिश राजा जार्ज 
फ्रेडरिक अर्नेस्ट अल्बर्ट का फोटो बना 
हुआ है। इधर, चांदी के सिक्के मिलने 
की सूचना के बाद पारोली पुलिस भी 
मौके पर पहुंची और ग्रामीणों से सिक्कों 
के बारे में जानकारी ली। वहीं रविवार 
को दो पुलिकर्मी तैनात कर वहां किसी 
के भी जाने पर रोक लगा दी गई।

इंद्र की पूजा-अर्चना के लिए की थी खुदाई
अगरिया तालाब की पाल पर शनिवार शाम पांच बज ेको इंद्र भगवान की 
पजूा-अर्चना करने के लिए तालाब की पाल के किनारे ग्रामीण मिट्‌टी खोद 
रहे थ।े इस दौरान वहां मिट्टी में चांदी का सिक्का निकला। यह काफी परुाना 
था और उस पर 1916 अकंित था। यह बात गांव में आग की तरह फैल गई। 
बच्चों स ेलकेर बजुरु्ग सभी पाल पर पहंुच कर खदुाई करने लग गए। अधंरेा 
होन ेतक य ेलोग सिक्के  तलाशते रहे। इसके बाद रविवार सबुह य ेफिर 
वहां सिक्के  तलाशने लग गए। उन्हें वहां 100 सिक्के  मिल ेभी।

ब्रिटिशकाल के हैं सिक्के
लोगों को मिले सिक्कों पर प्रथम ब्रिटिस राजा 
जार्ज फ्रे डरिक अर्नेस्ट अल्बर्ट का फोटो अंकित है। 
उनके शासनकाल 1910 से 1936 तक इन सिक्कों 
का प्रचलन था। इस एक सिक्के  का वजन 11.66 
ग्राम है।

तीन साल पहले डाला था मलबा
तीन साल पहले गांव के कुछ लोगों के पुराने मकान 
ढह गए थे। उन मकानों का मलबा तालाब की पाल 
के किनारे डाल दिया था। कयास लगाया जा रहा है 
कि यहां डाले गए मकानों के मलबे में ही यह सिक्के  
आए थे। लोगों का कहना है कि आगरिया गांव में 
यह मलबा जाट समाज के लोगों के पुराने घर का 
है। उनके घर करीब 100 साल से ज्यादा पुराने हो 
गए थे। कई घर अपने आप ही गिर गए थे और कई 
घरों को गिराकर वहां नए घर बना दिए। उसके बाद 
मलबा तालाब के किनारे डाला गया था।

जयपुर। प्रदेश की पूर्व सीएम 
वसुंधरा राजे रविवार को कोटा के 
शंभूपुरा में पहुंची। जहां पर भाजपा 
की महारैली को संबोधित किया। 
इस दौरान राजे ने प्रदेश की गहलोत 
सरकार पर जमकर हमला बोला 
और कहा कि राजस्थान में विकास 
केवल भ्रष्टाचार, दलित, महिला, 
अत्याचार और बेरोजगारी का  
हुआ है। 

साथ ही आरोप लगाए कि प्रदेश 
के 13 जिलों की किस्मत ईस्टर्न 
राजस्थान कैनाल प्रोजेक्ट के जरिए 
बदलने की हमने कोशिश की थी, 
लेकिन अशोक गहलोत सरकार के 
आते ही उस पर भी ब्रेक लग गया। 
वहीं मध्यप्रदेश में इसी योजना के 
आगे के चरण में 3 बांध भी बना 
लिए हैं। पूर्व प्रधानमंत्री अटल 
बिहारी वाजपेयी का सपना नदी 
जोड़ने की योजना के तहत हमने 
यह योजना बनाई थी। कांग्रेस 
सरकार ने राजनीति में उलझाकर 
इसे छोड़ दिया। राजे बोलीं कि 
हमारे शासन में इसी क्रम में 
झालावाड़ में आहू और चंवली नदी 
को भी जोड़ा था।  इससे झालावाड़ 
के 31 गांव लाभांवित हुए थे। राजे 
ने आरोप लगाते हुए कहा कि बारां 
जिले की परवन परियोजना में भी 
राहुल गांधी को बुलाकर सितंबर 
2013 में शिलान्यास करवा दिया 

गया। लेकिन कांग्रेस के 5 साल में 
कोई काम नहीं हुआ है। इस योजना 
के जरिए 2 लाख बीघा जमीन और 
950 गांवों को पानी का आज भी 
इंतजार है। हमारे जल स्वालंबन 
योजना के चलते आज गांवों और 
कस्बों में भी पानी पहुंच गया है। 
राजे ने राज्य सरकार पर तंज कसते 
हुए कहा कि राज्य में योजनाओं को 
बदलने और कांग्रेस के आपसी 
झगड़े का विकास हुआ है। 

प्रदेश का नहीं, कांग्रेस का विकास हुआ
राजे ने कहा कि राजस्थान में कांग्रेस के शासन में विकास तो 
हुआ पर राजस्थान का नहीं कांग्रेस का। भ्रष्टाचार का, महिला और 
दलित अत्याचार का, बेरोजगारी का। पूरा प्रदेश गहलोत सरकार से 
छुटकारा पाना चाह रहा है, क्योंकि यह सरकार अधिकांश कागजों, 
बयानों, निर्देशों, आपसी झगड़ों और होटलों में ही दिखाई दी। हमने 
मुफ्त इलाज के लिए भामाशाह स्वास्थ्य बीमा योजना शुरू की। 
उसका नाम बदल कर इन्होंने चिरंजीवी स्वास्थ्य कर दिया।

हम चुनाव ही नहीं... 
दिल भी जीतते हैं
राजे ने कहा है कि हम सिर्फ  चुनाव ही नहीं लोगों का दिल भी 
जीतते हैं। अब समय आ गया है हर बूथ पर जाएं और लोगों का 
दिल जीतें। प्रदेश में भाजपा और देश में मोदी की भाजपा सरकार 
बनाएं। सीएम ने पूर्व प्रधानमंत्री अटल बिहारी वाजपेयी की 
पंक्तियां बोलते हुए कहा कि विश्वास कीजिए अंधेरा छटेगा, सूरज 
निकलेगा और कमल खिलेगा। राजे ने पूर्व पीम की कविता से 
भाषण की शुरुआत की। यह रैली कोटा में पूर्व विधायक प्रह्लाद 
गुंजल की ओर से आयोजित हुई थी। 

महिला आरक्षण में अटकाया पेच
राजे ने कांग्रेस पर वार करते हुए कहा कि देश में पहली बार हमने 
महिलाओ ंको पंचायत राज संस्थाओ ंमें 50 प्रतिशत आरक्षण 
दिया। नगर निकाय चुनाव में भी 50 प्रतिशत आरक्षण दे रहे थे, 
पर कांग्रेस अदालत में चली गई और महिलाओ ंका यह आरक्षण 
रुक गया। सभा में मौजूद सांसद दषु्यंत सिहं, पूर्व विधायक 
भवानी सिहं सहित भाजपा विधायक, सांसद और पदाधिकारी 
मौजूद रहे।

हनुमानगढ़ टाउन थाने की घटना

सिपाही से चली 
गोली, बाल बाल बचा 
रितिक बॉक्सर

हनुमानगढ़। जिले के टाउन 
थाना में उस वक्त हड़कंप मच 
गया जब कांस्टेबल की राइफल 
से गोली चली। गनीमत रही कि 
गोली किसी को नहीं लगी। यह 
गोली उस समय चली, जब 
फिरौती के मामले में रिमांड 
पर लाया गया गैंगस्टर रितिक 
बॉक्सर नहा रहा था। 

इस मामले की जानकारी 
मिलते ही पुलिस के आला 
अधिकारी मौके पर पहुंचे। 
कांस्टेबल को तुरंत ही लाइन 
हाजिर कर दिया। पुलिस ने 
पहले तो इस घटना को दबाए 
रखा। लेकिन जब लापरवाही 
बरतने वाले सिपाही को 
लाइन हाजिर किया गया तब 
इसका खुलासा हुआ। सूत्रों के 
मुताबिक घटना तीन दिन पहले 
गुरुवार की बताई जा रही है। 
हनुमानगढ़ टाउन के चिकित्सक 
पारस जैन से 1 करोड़ रुपए 
की फिरौती मांगने के मामले 
में टाउन पुलिस ने रितिक को 
गिरफ्तार कर िकया है। रितिक 
बॉक्सर के नहाते समय सुरक्षा 
में तैनात कांस्टेबल राकेश ढाका 
से गोली चल गई। हालांकि अभी 
तक यह साफ नहीं हो पाया है 
कि गोली चलना एक हादसा था 
या साजिश। इसके अलावा यह 
मामला इसलिए भी संदेह के 
घेरे में है कि पुलिस ने मामले 
को तीन दिन तक दबाए क्यों 
रखा? पुलिस अधिकारियों का 
कहना है कि रितिक बॉक्सर कई 
दिनों से नहाया नहीं था। उसके 
नहाने के दौरान उसकी सुरक्षा 
में तैनात कांस्टेबल राकेश ढाका 
से अचानक गोली चल गई।

पुलिस अधीक्षक ने सिपाही को किया 
लाइन हाजिर, मामले की जांच शुरू

प्रदेश कांग्रेस में 
नियुक्तियों काे लेकर 

कवायद जारी
इसी सप्ताह संगठनात्मक 

नियुक्तियां संभव

हिलव्यू समाचार
जयपुर। प्रदेश कांग्रेस संगठन में नियुक्तियों को 
लेकर पार्टी की दिल्ली में कवायद चल रही है। 
माना जा रहा है कि आलाकमान जल्द ही प्रदेश 
कांग्रेस पदाधिकारियों और जिलाध्यक्षों के नामों का 
ऐलान कर सकता है। इसी को लेकर पीसीसी चीफ 
डोटासरा का सोमवार को दिल्ली जाने का कार्यक्रम 
प्रस्तावित है।  कांग्रेस से जुड़े सूत्रों की माने तो 
इसी सप्ताह संगठनात्मक नियुक्तियां संभव होंगी। 
डोटासरा का दिल्ली में संगठन महासचिव केसी 
वेणुगोपाल से मुलाकात का कार्यक्रम प्रस्तावित है। 
जहां पर प्रदेश संगठन की नियुक्तियों को लेकर चर्चा 
होगी। इस मामले में पहले राजस्थान में कांग्रेस प्रभारी 

सुखजिंदर सिंह रंधावा और प्रदेश कांग्रेस अध्यक्ष 
गोविंद सिंह डोटासरा ने कांग्रेस अध्यक्ष मल्लिकार्जुन 
खड़गे से भी मुलाकात की थी। पिछली बार नई 
दिल्ली में कांग्रेस महासचिव केसी वेणुगोपाल के 
घर बैठक हुई थी। जिसमें रंधावा सहित तीनों सह 
प्रभारी और डोटासरा ने भाग लिया था। इस बैठक 
में राजस्थान से जुड़े कई मुद्दों, संगठन एवं आगामी 
विधानसभा चुनाव को लेकर फीडबैक दिया गया 
था।  अब माना जा रहा है कि डोटासरा की होने 
वाली मुलाकात के बाद प्रदेश में जल्द ही ऐसे जिले 
जहां पर जिलाध्यक्ष सहित अन्य पदों पर नियुक्तियां 
नहीं हुई हैं, वहां पर पदाधिकारियों के नामों पर अंतिम 
मोहर लगेगी और सूची जारी होगी।

कांग्रेस कार्यालय के बाहर लगाए गए मंत्री 
जाहिदा के खिलाफ विवादित पोस्टर

शिक्षा राज्य मंत्री पर 
ट्र ांसफर के नाम पर 
पैसे लेने का आरोप

हिलव्यू समाचार
जयपुर। प्रदेश कांग्रेस कमेटी 
कार्यालय के बाहर मंगलवार सुबह 
नेताओं के होर्डिंग्स पर कोई व्यक्ति 
सरकार की मंत्री जाहिदा खान के 
खिलाफ तीन अलग-अलग पोस्टर 
चस्पा कर गया। 

इसमें मंत्री पर ट्रांसफर के नाम 
पर तीन लाख रुपए लेने के आरोप 
लगाया गया है। शिक्षा राज्यमंत्री 
जाहिदा खान पर ट्रांसफर के 
नाम पर तीन लाख रुपए लेने 
और वापस नहीं लौटने के आरोप 
लगे यह पोस्टर देख एक बार तो 
पीसीसी के कर्मचारी भी सकते 
में आ गए। कर्मचारियों ने इसकी 
जानकारी काग्रेस पदाधिकारियों को 
दी और आनन-फानन में तुरंत इन 
पोस्टर्स को फाड़ा। 

कर्मचारियों ने बताया कि 

ऑफिस के बाहर लगे होर्डिंग्स 
पर कोई रात में या जल्द सुबह 
विवादित पोस्टर चिपका गया। 
तीनों पोस्टर्स पर अलग-अलग 
नाम से गुहार लगाई गई थी। 
कागजी पोस्टर्स पर हाथ से ही 
लिखा हुआ था कि “मुख्यमंत्री 
जी ट्रांसफर के नाम पर लिया 
मंत्री जाहिदा खान से मेरे तीन 
लाख दिला दो।’ निवेदक- एक 
गरीब किसान का बेटा। इसी तरह 
एक और पोस्टर दूसरे होर्डिंग पर 
चिपका हुआ था।  जिस पर लिखा 
था “प्रभारी रंधावा जी मंत्री जाहिदा 
खान से हमारे पैसे दिला दो।’ इसी 
तरह एक और तीसरा पोस्टर 
चिपकाया गया, जिस पर लिखा 
था “राजस्थान सरकार की सबसे 
भ्रष्ट मंत्री जाहिदा खान विधायक 
कामां। निवेदक- दुखी शिक्षक।’

नई दिल्ली। जाॅनी बेयरेस्टो 
के विवादास्पद रनआउट पर 
ऑस्ट्रेलिया के बैटर ट्रेविस हेड 
ने कहा कि बेयरस्टो ने उन्हें इसी 
अंदाज में रनआउट करने की 
कोशिश कर चुके है। विलो टॉक 
पॉडकास्ट से बात करते हुए, हेड 
ने खुलासा किया कि एजबेस्टन में 
पहले टेस्ट के दौरान वह बेयरेस्टो 
के हाथों ओवर के बाद क्रीज चेंज 
करने के बाद आउट होने के कगार 
पर थे।

पहले टेस्ट में बेयरेस्टो ने 
दी धमकी - ट्रेविस हेड: हेड ने 
कहा कि पहले टेस्ट में उनके साथ 
ऐसा हो चुका है। हेड ने बताया 
कि, एजबेस्टन टेस्ट में मैं आखिरी 
ओवर के बाद क्रीज से बाहर चला 
गया था। इस पर बेयरस्टो ने मुझे 
आउट करने की वार्निंग दी। मैंने 
बेयरस्टो से पूछा कि क्या आप 

मुझे इस तरह आउट कर देंगे? तब 
बेयरेस्टो ने कहा - हां, बिलकुल।

क्या है बेयरस्टो रनआउट 
विवाद: लॉर्ड्स मैदान पर खेले 
गए एशेज टेस्ट के 5वें दिन इंग्लिश 
टीम 371 रन का टारगेट चेज कर 
रही थी। कप्तान बेन स्टोक्स ने 
बेन डकेट के साथ 132 रन की 
साझेदारी की। डकेट के आउट होने 
के बाद विकेटकीपर जॉनी बेयरस्टो 
और स्टोक्स ने साझेदारी शुरू की, 
लेकिन 52वें ओवर की आखिरी 
गेंद पर बेयरस्टो रनआउट हो गए। 
उनके रनआउट पर विवाद खड़ा हो 
गया। बेयरस्टो ओवर की आखिरी 
गेंद को छोड़ने के बाद स्टोक्स से 
बात करने के लिए क्रीज से बाहर 
निकल गए। उन्हें क्रीज से बाहर 
देख ऑस्ट्रेलिया के विकेटकीपर 
एलेक्स कैरी ने बॉल को थ्रो किया 
और गिल्लियां बिखेर दीं।

ट्रेवि स हेड ने बेयरेस्टो रनआउट पर 
किया खुलासा:कहा

इंग्लिश विकेटकीपर खुद  
मुझे इस तरीके से आउट करने 
की कोशिश कर चुके है

एक नज़र

एक नज़र

नशे पर राज्य सरकार करेगी प्रहार, कार्यशालाओ ंसे करेंगे जागरूक 

राज्य सरकार चलाएगी गुरुशरण छाबड़ा जन जागरूकता अभियान 
हिलव्यू समाचार
जयपुर। राजस्थान सरकार प्रदेश में नशे व मादक 
पदार्थों के सेवन से समाज और लोगों के स्वास्थ्य 
पर पड़ने वाले दुष्प्रभावों को लेकर आमजन को 
जागरूक करने के लिए गुरुशरण छाबड़ा जन 
जागरूकता अभियान चलाएगी। नशे के खिलाफ 
जन जागरुकता अभियान को लेकर मुख्यमंत्री 
गहलोत ने बुधवार को 3 महीने की कार्ययोजना के 
लिए 2.5 करोड़ रुपए के वित्तीय प्रस्ताव को मंजूरी 
दी है।  मुख्यमंत्री गहलोत के इस फैसले के बाद 
प्रदेशभर में रेडियो, टेलीविजन, सामुदायिक रेडियो, 
प्रिंट मीडिया, सोशल मीडिया, एनजीओ और 
सिविल सोसायटी के माध्यम से प्रचार-प्रसार व 
जनजागरूकता की जाएगी। वहीं जागरुकता के लिए 
प्रदेश के स्कूल, कॉलेज और कोचिंग सेंटर में भी 
कार्यशालाएं आयोजित की जाएंगी। इनमें विद्यार्थियों 
को नशे से होने वाले नुकसान के बारे में बताते हुए  
उन्हें जागरूक किया जाएगा। 

एक समय में एक कदम पर ध्यान रखें
चेयरपर्सन ढड्डा ने  बताया कि हम सभी के जीवन में अलग-अलग रंग हैं। बात 
बस इतनी है कि हमें अपने आप को वहीं फिट करना चाहिए जहां हमारा जुनून 
निहित है। वह समाज में बदलाव लाने और एक समय में एक कदम पर ध्यान 
कें द्रित करने में प्रबल विश्वास रखती हैं। उन्होंने यह भी साझा किया कि अजमेर 
जेल स्किलिगं प्रोजेक्ट मेरे ड्री म प्रोजेक्ट में से एक था, जहां हम उन लोगों का 
समर्थन कर रहे हैं जिन्हें पहले से ही समाज द्वारा खारिज कर दिया गया है। 
उन्हें सशक्त बनाकर, एफएलओ जयपुर आशा की किरण फैला रहा है। प्रगति 
और विकास की दिशा में बदाव हो रहा है।

पिता और पति की भूमिका पर की बात
शबाना आजमी के साथ बातचीत पथ-प्रदर्शक थी। एफएलओ 
सदस्यों के साथ भावनात्मक स्तर पर जुड़ने की उनकी क्षमता ने 
उन्हें इन मंत्रमुग्ध कर देने वाली कहानियों के जरिए एक आदर्श 
कलाकार बना दिया। यह सत्र कच्ची भावनाओ ंऔर गहन चितंन 
की दनुिया में बदल गया। उन्होंने अपने जीवन में कवियों के रूप 
में अपने पिता और पति की प्रतिष्ठित भूमिका को भी साझा किया 
और बताया कि कैसे उन्होंने सामाजिक कारण और प्रभाव की 
अपनी यात्रा शुरू की।

हिलव्यू समाचार
जयपुर। महिलाओं का 
महासम्मेलन ‘संवर्धिनी’ 20 
अगस्त को जयपुर में आयोजित 
होगा। तैयारियों के बीच बुधवार 
को राज्यपाल ने कार्यक्रम के 
पोस्टर का विमोचन किया। इस 
अवसर पर राजभवन में राज्यपाल 
कलराज मिश्र के साथ संवर्धिनी 
महासम्मेलन आयोजनकर्ताओं 
की पूरी कोर टीम उपस्थित थी। 
महासम्मेलन के बारे में टीम की 
सदस्य संगीता जांगिड़ ने बताया कि 
आज हमारा देश विश्व में शक्ति 
संपन्न, वैभव संपन्न, ज्ञान विज्ञान से 
परिपूर्ण, तथा पूरी दुनिया को शांति 
के पथ पर ले जाने वाला बनने की 
ओर अग्रसर है, वहीं दूसरी ओर 
अनेक चुनौतियां भी हमारे देश के 
विकास में बाधक बन कर सामने 
खड़ी हैं। 

चाहे स्त्री उत्पीड़न हो या फिर 
आंतरिक सुरक्षा का विषय, परिवारों 
में संस्कारों का हनन हो अथवा 
बेटियों की सुरक्षा, अनेक विषय 
ऐसे हैं जिनका समाधान समाज को 
मिलकर सोचना होगा, विशेषकर 
स्त्री शक्ति को। उन्होंने कहा कि 
भारत की हर स्त्री प्रतिभाशाली है। 
बस उसे स्वयं को पहचानने की 
आवश्यकता है। इसी को ध्यान में 
रखते हुए स्व से साक्षात्कार करने, 
भारतीय स्त्री चिंतन को समझने 
तथा अपने देश व समाज के 
सर्वांगीण विकास में अपनी भूमिका 
को समझने के लिए ‘संवर्धिनी’ 
महासम्मेलन का आयोजन किया 
जा रहा है। यह महिलाओं द्वारा 
महिलाओं के लिए आयोजित 
महासम्मेलन है। इस महासम्मेलन 
में तीन हजार से अधिक महिलाओं 
के भाग लेने की संभावना है।

राज्यपाल ने किया कार्यक्रम के 
पोस्टर का विमोचन

समाज के विकास 
में भूमिका पर मंथन 
करेंगी महिलाएं

बिल्डर्स को नहीं है अब ख़ौफ़ अवैध 
निर्माण के सीजर या ध्वस्तीकरण का

शालिनी श्रीवास्तव
जयपुर (हिलव्यू समाचार)। 
राजापार्क में अवैध निर्माणों का 
सिलसिला रुकने का नाम नहीं ले रहा।

नगर निगम मालवीय नगर जोन 
से औपचारिक व दिखावटी अनुमति 
लेकर मालवीय नगर जोन नगर निगम 
ग्रेटर के बिल्डर्स मज़े कर रहे हैं। 

अनुमति कुछ और होती है लेकिन 
बिल्डिंग बायलॉज के नियमों,नक़्शे, 
ले-आउट प्लान के विपरीत काम होता 
आसानी से देखा जा सकता है-

◆बेसमेंट की परमिशन नहीं होती 
लेकिन बन रहे हैं, ◆सेटबैक 20-30 
फीट छोड़ना है लेकिन 05-10 फीट 
छोड़कर आसपास की आम जनता की 
आँखों व निगम की आँखों में धूल झौंक 
कर धड़ल्ले से अवैध निर्माण हो रहे हैं।

◆राजापार्क थाना जवाहर के ठीक 
सामने इसी तरह आमने-सामने दो 
270/4 व 250/4 अवैध निर्माण ज़ोरों 
पर हैं। 270/4 पर निगम की परमिशन 
लगी भी हुई है लेकिन सेटबैक में की 
गई चालाकी साफ नज़र आ रही है 

कि ज़ीरो सेटबैक पर यह निर्माण होता 
आसानी से देखा जा सकता है।

◆इसी के साथ बेसमेंट का निर्माण 
अवैध निर्माण की कहानी को साफ़-
साफ़ बयां कर रहा है। नगर निगम 
मालवीयनगर जोन बेख़बर है और 
सम्पूर्ण अवैध निर्माण बहुमंज़िला 

बनकर खड़ा होता जा रहा है। 
◆आवासीय भूखण्ड में कमर्शियल 

बनते फ्लैट्स करोड़ों में बिकते हैं। 
निगम को तो रेवेन्यू का चूना लगता ही 
है साथ ही साथ इनकम टैक्स को भी 
कानों कान ख़बर नहीं होती इस काली 
कमाई की। ◆राजापार्क के रिहायशी 

इलाके में फ्लैट पाकर क्रेता गदगद 
हो जाता है उसे पता ही नहीं होता कि 
वह अवैध निर्माण व काली कमाई का 
ज़रिया बन गया है। 

◆बिना अनुमति या अनुमति के 
बावजूद इसके विपरीत होने वाले इन 
निर्माणों में फ़्लैट्स खरीदने वाला जब 
ठगा जाता है जब सस्ते मैटेरियल से 
बने फ़्लैट्स में परेशान होता है। 

◆बिना फायर एनओसी,बिना 
अनुमति के बने इन फ़्लैट्स में कई 
मूलभूत ज़रूरतों के फैलियर का सामना 
खरीददार को बाद में करना पड़ता है 
लेकिन तब तक बहुत देर हो जाती 
है। भ्रष्टाचार की मार इस खरीददार 
को ही भुगतनी पड़ती है। ◆बेसमैंट में 
नौकरों के कमरे बनते हैं इन बहुमंज़िला 
बिल्डिंग में और फिर बिल्डिंग्स टिकी 
होती हैं सिलेंडर की टँकी पर क्योंकि 
बैसमेन्ट में नौकरों के परिवार बनाते 
हैं खाना भी। आख़िर निगम इन ख़तरों 
को नज़रंदाज़ कैसे कर पाता है यह 
आश्चर्य का विषय तो है ही गम्भीर 
विषय भी है।

कमल आसुदानी एवं महेंद्र नरूका 
(मूल जी) प्लॉट न. 250/4 एवं 
प्लॉट न. 270/4 राजापार्क   में 

मालवीय नगर जोन नगर निगम 
ग्रेटर से परमिशन के विपरीत 

जाकर करवा रहे अवैध निर्माण
आवासीय में कमर्शियल कॉम्प्लेक्स 

फ्लैट्स बनाकर करोड़ों कमाते 
बिल्डर इनकमटैक्स और निगम को 

लगा रहे चूनाएक एक फ्लैट की 
कीमत है करोड़ों की। बेसमैंट और 

पेंट हाउस भी बिकता है करोड़ों में*
बिना फायर एनओसी के बनती 
बहुमंज़िला बिल्डिंग टिकी होती 
हैं सिलेंडर की टँकी पर क्योंकि 

बैसमेन्ट में रहते हैं नौकरों के 
परिवार

शराबबंदी आंदोलन की राष्ट्री य 
अध्यक्ष भारती SMS में भर्ती
सूरतगढ़ को जिला बनाने की मांग को लेकर शराबबंदी 
आंदोलन की राष्ट् रीय अध्यक्ष पूजा भारती द्वारा 16 मई से 
अन्न त्याग के संकल्प के 51वें दिन बुधवार को भी उनका 
सत्याग्रह जारी रहा। पूजा भारती भारती का एसएमएस 
अस्पताल इलाज चल रहा हैं। मुख्यमंत्री अशोक गहलोत 
के निर्देश पर कैबिनेट मंत्री बीडी कल्ला छाबड़ा का 
हाल-चाल पूछने के लिए हॉस्पिटल पहंुचे। उन्होंने पूजा 
भारती के स्वास्थ्य की जानकारी ली। पूजा भारती ने कहा 
कि सूरतगढ़ को जिला बनाया जाए और राज्य को नशा 
मुक्त बनाया जाए व शराबबंदी आंदोलन के लिए पूर्व में 
किए हुए वादे को लागू करें। कैबिनेट मंत्री बीडी कल्ला 
ने बताया कि आपकी यह सारी रिपोर्ट मैं मुख्यमंत्री तक 
पहंुचा कर शीघ्र ही इस विषय पर आपके साथ वार्ता 
करवाने का प्रयास करूं गा।

सेंट्रल जेल स्किलिगं प्रोजेक्ट के अनावरण  
समारोह में शामिल हुईं एक्ट्रे स

‘शेड्स ऑफ लाइफ’ ‘शेड्स ऑफ लाइफ’ 
में शबाना आज़मीमें शबाना आज़मी

हिलव्यू समाचार
जयपुर। फिक्की लेडीज 
ऑर्गेनाइजेशन, जयपुर चैप्टर की 
चेयरपर्सन नेहा ढड्डा ने अभिनेत्री  
शबाना आजमी से शेड्स ऑफ 
लाइफ पर बात की। इस दौरान 
शबाना आजमी की उपस्थिति में 
एफएलओ जयपुर चैप्टर ने अजमेर 
क्षेत्र में सामाजिक आउटरीच 
कार्यक्रम-सेंट्रल जेल स्किलिंग 
प्रोजेक्ट का अनावरण किया। 
प्रोजेक्ट में कैदियों को एमएस 
सिखाया जाएगा। महिला कैदी 
सिलाई में निपुण होंगी। प्रोजेक्ट का 
शुभारंभ शबाना आजमी, डीजीपी 
जेल भूपेन्द्र दक, पूर्व डीजीपी 
राजीव दासोत, संस्थापक अध्यक्ष 
फिक्की फ्लो नीता बूचरा, अजमेर 
जेल अधीक्षक सुमन मालीवाल 
और अध्यक्ष एफएलओ जयपुर 
नेहा ढड्डा द्वारा किया गया।

गुरुशरण छाबड़ा को कांग्रेस  
ने दिया सम्मान 
राजस्थान में सम्पूर्ण शराबबंदी तथा मजबूत लोकायुक्त की मांग को लेकर 31 दिन 
तक अनशन करने के बाद गांधीवादी नेता गुरुशरण छाबड़ा की 2015 में मौत हो 
गई थी। तब प्रदेश में भाजपा की सरकार थी। छाबड़ा ने 2 अक्टूबर 2015 को अपना 
अनशन शुरू किया था। वह प्रदेश में सम्पूर्ण शराबबंदी की मांग को लेकर काफी 
लम्बे समय से आन्दोलनरत थे। उन्होंने प्रसिद्ध सर्वोदयी नेता गोकुलभाई भट्ट के 
साथ मिलकर शराबबंदी के लिए चलाए गए अभियान में प्रमुख भूमिका निभाई थी। 
1977 में वे सूरतगढ़ से जनता पार्टी से विधायक चुने गए थे। प्रदेश के सर्वोदयी 
तथा गांधीवादी आन्दोलन से उनका नजदीकी रिश्ता था। इससे पहले वर्ष 2014 के 
अप्रैल-मई में भी उन्होंने 45 दिन का अनशन किया था। इसके फलस्वरूप वसुंधरा 
राजे सरकार ने उनके साथ एक लिखित समझौता किया था कि शीघ्र ही एक सशक्त 
लोकायुक्त कानून तथा शराबबंदी के लिए कमेटी गठित की जाएगी और उस 
कमेटी की सिफारिशों को माना जाएगा, लेकिन लिखित वादे पर एक साल बाद भी 
क्रियान्वयन नहीं होने पर गुरुशरण छाबड़ा अनशन पर बैठ गए थे और इसी दौरान 
तबीयत खराब होने के बाद उन्होंने दम तोड़ दिया था। जब प्रदेश में 2018 में कांग्रेस 
की सरकार आई तो   सीएम ने इनके नाम से कई योजनाएं शुरू की। 

राजस्थान स्टेट कराटे चैंपियनशिप में 
मनु शर्मा ने जीता गोल्ड मैडल
कुलदीप गुप्ता
जयपुर (हिलव्यू समाचार)। कराटे एसोसिएशन द्वारा विद्या सागर 
स्कूल, जयपुर में दिनांक 10 जून को पांचवी राजस्थान स्टेट कराटे 
चैंपियनशिप - 2023 आयोजित की गई जिसमें मनु शर्मा पुत्र श्री 
दीपक कुमार शर्मा, निवासी नरेंद्र नगर, स्वेज फार्म जयपुर द्वारा 16-
17 आयु वर्ग में दो स्वर्ण पदक जीता। मनु शर्मा ने अपनी जीत का 
श्रेय अपने गुरुजनों और परिजनों के आशीर्वाद सहयोग व मार्गदर्शन 
को दिया।

हेड कॉन्स्टेबल कपिल गर्वे डीजीपी 
डिस्क अवार्ड से सम्मानित
पत्रकार कमल किशोर
कोटा (हिलव्यू समाचार)। कोटा 
पुलिस में ईमानदार छवि एवं उत्कृष्ट 
कार्य करने के लिए कोटा जवाहर नगर 
थाने के पुलिस अधिकारी हेड कांस्टेबल 
कपिल गर्वे को राजस्थान पुलिस मुखिया 
डीजीपी द्वारा डीजीपी डिस्क अवार्ड से 
सम्मानित किया गया है। कपिल गर्वे 
ईमानदार छवि एवं उत्कृष्ट कार्य करने 
वाले पुलिस अधिकारी हैं जो त्वरित गति से निर्णय लेने के लिए जाने 
जाते हैं। इन्होंने कोरोना काल में भी बड़ी तत्परता से सराहनीय राजकार्य 
किया है।

मारवाड़ी कोटा शाखा द्वारा वृद्ध 
आश्रम में कराया भोजन 
कोटा (हिलव्यू समाचार)। अखिल भारतीय मारवाड़ी महिला 
समिति कोटा शाखा द्वारा आज भारत माता सेवा समिति आवासीय 
वृद्ध आश्रम में वृद्ध जनों को भोजन कराया गया अध्यक्ष संगीता काबरा 
ने बताया कि वृद्धाश्रम में करीब 50 पुरुष एवं महिलाएं रहते हैं।शाखा 
सदस्य अरुणा गुप्ता द्वारा वृद्धजनों के लिए सुबह के भोजन की 
व्यवस्था की गई आगामी प्रदेश अध्यक्ष नीलम तापड़िया ने बताया कि 
वृद्धजनों के साथ समय व्यतीत किया बातचीत की ।उनके साथ भजन 
एवं हनुमान चालीसा का पाठ किया। इस सेवा कार्य में कोषाध्यक्ष मंजू 
काबरा,निशी बिडला, पूनम विजय, सोनल खंडेलवाल, पिंकी बढेरा, 
ममता विजय आदि सदस्या उपस्थित रहीं।


